
    Fevralın 11-də İran İslam Respublikasının
Naxçıvandakı Baş Konsulluğu ölkəsinin milli
bayramı – İslam İnqilabı Günü münasibətilə
rəsmi qəbul təşkil etmişdir.
    Naxçıvan Muxtar Respublikası Ali
Məclisinin Sədri Vasif Talıbov rəsmi qəbulda
iştirak etmişdir.
    İran İslam Respublikasının və Azərbaycan
Respublikasının Dövlət himnləri səsləndi-
rildikdən sonra “Qurani-Kərim”dən ayələr
oxunmuşdur.
    Tədbirdə İran İslam Respublikasının
Naxçıvandakı Baş konsulu Məhəmmədtağı
Məhəmmədəli çıxış edərək demişdir ki,
1979-cu ildə azadlıq və istiqlaliyyət uğrunda
mübarizəyə qalxan İran xalqı qələbə qa-
zanmış, ötən dövrdə İran İslam Respublikası
uğurlu inkişaf yolu keçmişdir. Bu gün dünya
ölkələri ilə səmərəli əməkdaşlığın qurulması
İran İslam Respublikasının xarici siyasət

kursunun əsas istiqamətini təşkil edir. İran-
Azərbaycan münasibətlərinin inkişafı da bu
mənada mühüm əhəmiyyətə malikdir. Hazır -
da hər iki ölkə arasında siyasi, iqtisadi və
mədəni sahələrdə əlaqələr uğurla inkişaf
etdirilir. 
    Muxtar respublikada diplomatik fəaliy-
yətinin başa çatdığını bildirən Baş konsul
Naxçıvan Muxtar Respublikası ilə İranın
yaxın vilayətləri arasındakı əlaqələrin hazırkı
səviyyəsinin məmnunluq doğurduğunu qeyd
etmiş, mövcud səmərəli əməkdaşlığın gə-
ləcəkdə ikitərəfli münasibətlərin daha da
dərinləşməsinə xidmət edəcəyini diqqətə
çatdırmışdır.
    Naxçıvan Muxtar Respublikası Ali
Məclisinin Sədri Vasif Talıbov İran İslam
İnqilabının 36-cı ildönümü münasibətilə dost
və qardaş İran xalqını təbrik etmiş, İran
İslam Respublikasına inkişaf və tərəqqi ar-

zulayaraq demişdir: “Azərbaycan-İran əla-
qələrinin dərin kökləri vardır. Bu əlaqələrin
inkişafı Azərbaycan xalqının ümummilli
lideri Heydər Əliyevin adı ilə bağlıdır. Ulu
öndərin Naxçıvan Muxtar Respublikasının
rəhbəri kimi əsasını qoyduğu səmərəli əmək-
daşlıq əlaqələri dahi şəxsiyyətin ali haki-
miyyətə ikinci qayıdışından sonra dövlətlər-
arası münasibətlər səviyyəsinə yüksəldilmişdir.
Hazırda ölkələrimiz arasındakı qarşılıqlı
əməkdaşlıq mehriban qonşuluq münasibət-
lərinə əsaslanaraq daha da inkişaf etdirilir”.
    Qeyd olunmuşdur ki, bu gün Azərbay-
can-İran əlaqələrinin inkişafına Azərbaycanın
Naxçıvan Muxtar Respublikası ilə İranın
yaxın vilayətləri arasında əlaqələrin dərin-
ləşməsi də öz töhfəsini verir. Mövcud im-
kanlardan səmərəli istifadə və qarşılıqlı rəsmi
səfərlər əlaqələrimizin davamlı olması üçün
möhkəm təməl yaratmışdır. Son illər ener-

getika, kənd təsərrüfatı, təhsil, səhiyyə, mə-
dəniyyət, turizm və idman sahələrində əmək-
daşlıq imkanları genişlənmişdir. Bütün bunlar
Azərbaycan-İran əlaqələrinin sarsılmazlığın-
dan xəbər verir.
    Ali Məclisin Sədri Azərbaycan Respub-
likasının Prezidenti cənab İlham Əliyevin
“İranla Azərbaycan arasında olan müna-
sibətlər çox sürətlə inkişaf edir. Siyasi, iq-
tisadi, humanitar və digər sahələrdə bizim
aramızda əməkdaşlığın əməli nəticələri var-
dır. Bu əməkdaşlıq daha da güclənəcəkdir”
fikrini xatırlatmış, bir daha qardaş İran
xalqını İslam inqilabının ildönümü münasi-
bətilə təbrik etmişdir.
    Sonra tədbir İrandan gələn incəsənət us-
talarının ifasında konsert proqramı ilə davam
etmişdir.
                      Naxçıvan Muxtar Respublikası

Ali Məclisinin mətbuat xidməti

Naxçıvanda İran İslam İnqilabının 36-cı ildönümü qeyd olunmuşdur

    Azərbaycan Respublikası Prezidentinin 2015-ci il 12
fevral tarixli Sərəncamı ilə Naxçıvan Muxtar Respublikası
Səfərbərlik və Hərbi Xidmətə Çağırış üzrə Dövlət Xidmətinin
rəisi 

polkovnik Səxavət İbrahim oğlu Salmanova 
    “general-mayor” ali hərbi rütbəsi verilmişdir.

    Azərbaycan Respublikası Prezidentinin 2015-ci il 12
fevral tarixli Sərəncamı ilə xidməti vəzifələrini və qarşısında
qoyulmuş tapşırıqları yerinə yetirərkən fərqləndiklərinə
görə Azərbaycan Respublikasının Səfərbərlik və Hərbi Xid-
mətə Çağırış üzrə Dövlət Xidmətinin bir qrup hərbi qulluqçusu
“Hərbi xidmətlərə görə” medalı ilə təltif edilmişdir. Təltif
olunanlar arasında Naxçıvan Muxtar Respublikası Səfərbərlik
və Hərbi Xidmətə Çağırış üzrə Dövlət Xidmətinin əməkdaşı
da vardır.

“Hərbi xidmətlərə görə” medalı ilə

Baxşəliyev Ziyarəddin Ramazan oğlu – polkovnik-leytenant

    Fevralın 12-də Naxçıvan Muxtar
Respublikası Daxili İşlər Nazirliyində
keçirilən kollegiya iclasını Daxili
İşlər naziri, polis general-leytenantı
Əhməd Əhmədov açaraq məruzə
ilə çıxış edib. Bildirilib ki, fevralın
9-da 2014-cü ilin yekunları və qarşıda
duran vəzifələrə dair keçirilən mü-
şavirədə daxili işlər orqanlarının qar-
şısında da bir sıra vəzifələr qoyulub,
əhaliyə müvafiq xidmətlərin səyyar
qaydada həyata keçirilməsi kimi
tapşı rıqlar verilib. “Səyyar xidmət”in
muxtar respublikada tətbiqi ilə əla-
qədar Daxili İşlər Nazirliyinin xidməti
istifadəsinə avtomobil ayrılıb. Avto-
mobildə quraşdırılacaq avadanlıqların
alınması üçün sifariş verilib. 
     Qeyd olunub ki, inkişaf və tərəqqiyə
zəmin yaradan ictimai asayiş, insan
hüquq və azadlıqları muxtar respub-
likada etibarlı qorunmaqdadır. Bu sə-
bəbdəndir ki, Naxçıvan cinayətkarlıqla
mübarizənin nəticələrinə görə əvvəlki
illərin müsbət nəticələrini saxlaya
bilib. Hüquqi maarifləndirməyə və
profilaktikaya geniş yer verildiyindən
muxtar respublikada cinayətkar qrup

və dəstə mövcud olmayıb. 
    “Son illər muxtar respublikada
dövlət qeydiyyatına alınmış nəqliyyat
vasitələri sayının xeyli artmasına bax-
mayaraq, yol-nəqliyyat hadisələrinin,
qəzalarda həlak olanların və yarala-
nanların sayı əhəmiyyətli dərəcədə
azalıb. Hesabat dövründə avtomo-
billərin texniki vəziyyətinə xüsusi
fikir verilərək xeyli sayda nasaz  av-
tomaşının istismarına qadağa qoyulub,
aşkar olunan 18 mindən artıq yol hə-
rəkəti əleyhinə olan inzibati xəta üzrə
qanunauyğun tədbirlər görülüb”, –
deyən nazir bildirib ki, qanunsuz sax-
lanılan silahların yığılması istiqamə-
tində həyata keçirilən tədbirlər davam

etdirilib, vətəndaşlar
tərəfindən 187 ədəd
odlu silah, xeyli
sayda döyüş sursatı
və hərbi ləvazimat
könüllü olaraq polis
orqanlarına təhvil
verilib. 

Bildirilib ki,
“Təhlükəsiz şəhər”

xidmətinin texniki imkanları sayə-
sində bir sıra cinayətlərin qarşısı
alınıb, 2 mindən artıq yol hərəkəti
qayda pozuntusu aşkar edilərək mü-
vafiq tədbirlər görülüb.
     Əhməd Əhmədov nazirliyin struk-
turuna daxil olan təşkilatların fəa-
liyyəti barədə də məlumat verərək
bildirib ki, vətəndaşların şəxsiyyəti
təsdiq edən sənədlərlə təmin edilməsi
üzrə fəaliyyət çərçivəsində 18462
nəfərə ümumvətəndaş pasportu, 38913
nəfərə isə şəxsiyyət vəsiqəsi verilib.
Eyni zamanda yeni nəsil biometrik
pasportların verilməsinə başlanılıb,
biometrik şəxsiyyət vəsiqələrinin ve-
rilməsi istiqamətində hazırlıq görülür.

    Yeni informasiya texnologiyala-
rının tətbiqi sahəsində bir sıra işlər
görülərək Dövlət Yol Polisi İdarəsində
və Pasport Qeydiyyat və Miqrasiya
Şöbəsində cərimə və rüsumların ye-
rində ödənilməsi üçün POS-termi-
nallar, yol-patrul xidməti avtoma-
şınlarında isə məlumat bazasına qo-
şulmaq imkanı verən bortkompüterlər
yerləşdirilib. Sürət həddinə nəzarət
edilməsi məqsədilə muxtar respub-
likanın magistral yollarında 6 ədəd
rəqəmsal radar sistemi quraşdırılıb.
    Vurğulanıb ki, nazirliyin maddi-
texniki bazasının möhkəmləndiril-
məsi istiqamətində ardıcıl işlər gö-
rülüb. Avtomobillərin texniki ba-
xışdan keçirilməsi işini asanlaşdır-
maq üçün Şərur rayonu ərazisində
Dövlət Yol Polisi İdarəsinin yeni
Texniki Müayinə Mərkəzi tikilərək
istifadəyə verilib. Belə bir mərkəz
Culfa rayonunda da tezliklə istifadəyə
veriləcəkdir. Bu müayinə mərkəz-
lərində il ərzində, təxminən, 20 min
avtomobilin texniki baxışdan keçi-
rilməsi mümkün olacaq. 

     Fəaliyyətin hərtərəfli təhlilinə əsas-
lanaraq nazir bildirib ki, 2015-ci ildə
də Naxçıvanın cinayətsiz region
prinsipi qorunacaq, əldə olunmuş
uğurlar daha da artırılacaq,  maarif-
ləndirmə, profilaktik tədbirlər daha
da gücləndiriləcək, nizam-intizama
ciddi əməl olunacaqdır.
    Sonra məruzə ətrafında müzaki-
rələrdə Naxçıvan Şəhər Polis İda-
rəsinin rəisi, polis polkovniki Cavid
Qasımovun, nazirliyin Dövlət Yol
Polisi İdarəsinin rəisi, polis mayoru
Aydın Ağayevin, Mühafizə Şöbəsinin
rəisi, polis polkovnik-leytenantı
Natiq Dadaşovun, Ordubad Rayon
Polis Şöbəsinin rəisi, polis polkovniki
Əziz Eynalovun, Daxili İşlər nazi-
rinin müavini, polis general-mayoru
Qaçay Quliyevin çıxışları olub.
    Kollegiya iclasında Naxçıvan
Muxtar Respublikası Ali Məclisi
Aparatı rəhbərinin müavini, Qa -
nunçu luq və hüquq-mühafizə or-
qanları ilə iş şöbəsinin müdiri Cəlil
Rüstəmov çıxış edərək qarşıda duran
vəzifələrdən danışıb.

- Muxtar MƏMMƏDOV

Daxili İşlər Nazirliyində kollegiya iclası keçirilib

Azərbaycan Respublikasının Prezidenti İlham
Əliyev fevralın 12-də Bakıda Cənub qaz dəhlizi
Məşvərət Şurası çərçivəsində nazirlərin görüşündə
iştirak edib. Dövlətimizin başçısı Cənub qaz dəhlizi
Məşvərət Şurasının ilk iclasında nitq söylədi.

*    *    *
Azərbaycan Respublikasının Prezidenti İlham

Əliyev fevralın 12-də ABŞ Dövlət Departamentinin
beynəlxalq enerji məsələləri üzrə xüsusi elçisi və
əlaqələndiricisi Amos Hoxstaynın başçılıq etdiyi
nümayəndə heyətini qəbul edib.

*    *    *
Azərbaycan Respublikasının Prezidenti İlham

Əliyev fevralın 12-də Yunanıstanın Məhsuldar
İstehsal, Ətraf Mühit və Enerji naziri Panayiotis
Lafazanisi qəbul edib.

    Naxçıvan Muxtar Respublikası
Dövlət Miqrasiya Xidmətinin təş-
kilatçılığı ilə keçirilən və Naxçıvan
Muxtar Respublikası Prokurorluğu,
Milli Təhlükəsizlik, Daxili İşlər na-
zirlikləri, “Naxçıvan” Sərhəd Di-
viziyası və Azərbaycan Respublikası
Xarici İşlər Nazirliyinin Naxçıvan
Muxtar Respublikasındakı İdarəsi
əməkdaşlarının iştirak etdiyi tədbiri
Dövlət Miqrasiya Xidməti rəisinin
müavini Elnur Məmmədov açıb.
     Bildirilib ki, Naxçıvan Muxtar
Respublikasının region üçün mühüm
əhəmiyyət kəsb edən nəqliyyat dəh-
lizlərinin kəsişdiyi mövqedə yerləş-
məsi, ictimai-siyasi sabitliyin qorunub
saxlanması, iqtisadiyyatın hərtərəfli

inkişafı və bunun
nəticəsində əmək
bazarının genişlən-
məsi normal işlə
təmin olunmayan
və ya yüksək gəlirli
iş axtarışında olan
əcnəbilərin muxtar
respublikaya gəli-
şini intensivləşdi-
rib. İntensivləşən
miqrasiya proses-

ləri həm milli təhlükəsizliyin, həm
də daxili bazarın qorunması baxı-
mından muxtar respublikada müəy-
yən tədbirlər görülməsini zəruri edib.
Belə ki, Naxçıvan Muxtar Respub-
likası Ali Məclisi Sədrinin 31 may
2010-cu il tarixli Fərmanı ilə Naxçı-
van Muxtar Respublikasının Dövlət
Miqrasiya Xidməti yaradılıb. Bununla
da, muxtar respublikada əmək ehti-
yatlarından səmərəli istifadə olunması,
qeyri-qanuni miqrasiyanın qarşısının
alınması ilə bağlı dövlət siyasətinin
həyata keçirilməsi üçün hərtərəfli
şərait yaradılıb. Ötən dövr ərzində
xidmət tərəfindən bir sıra tədbirlər
həyata keçirilib. Lakin bununla yanaşı,
miqrasiya prosesləri zamanı yeni çə-

tinliklər müşahidə olunur. Buna görə
də bu proseslərə hazır olmaq üçün
Dövlət Miqrasiya Xidməti ilə bərabər,
muxtar respublikanın milli təhlükə-
sizliyinin və ictimai asayişin keşiyində
duran müvafiq orqanların birgə fəa-
liyyətinin daha da genişləndirilməsi
əsas məsələlərdəndir. Bu istiqamətdə
hər bir orqanın bilik və təcrübələ-
rindən qarşılıqlı şəkildə yararlanmaq
ümumi fəaliyyətin yüksəldilməsinə
öz töhfəsini verəcəkdir.
    Naxçıvan Muxtar Respublikası
Ali Məclisi Aparatının Qanunçuluq
və hüquq-mühafizə orqanları ilə iş
şöbəsinin baş məsləhətçisi İsmayıl
Qəribli miqrasiya sahəsində qanun-
vericilik bazasının yaradılması və
təkmilləşdirilməsindən danışıb. 
    Tədbirdə Dövlət Miqrasiya Xid-
mətinin əməkdaşları Rahib Kərim -
ovun “Əhalinin beynəlxalq miqra-
siyasını yaradan və onun inkişafına
təsir edən amillər” və Zakir Məm-
mədovun “Qeyri-qanuni miqrasiya
və onun qarşısının alınması” möv-
zularında çıxışları olub, müvafiq
orqanların əməkdaşları ilə qarşılıqlı
müzakirələr aparılıb.

- Səbuhi HƏSƏNOV

“Əhalinin beynəlxalq miqrasiyasının əsas mərhələləri, istiqamətləri
və readmissiya idarəçiliyi” mövzusunda təlim keçirilib

     Yanvar ayında Naxçıvan-Bakı
istiqaməti üzrə 86 avtobus reysi
ilə 3294 sərnişin daşınmışdır.
Əks istiqamət üzrə isə xidmətdən
istifadə edən sərnişinlərin sayı
3224 nəfər olmuşdur. Muxtar
respublika daxilində də sərni-
şindaşıma xidmətinin səviyyəsi
yüksəldilmiş, 123 marşrut xətti
üzrə 297 avtobusun fəaliyyəti
təmin olunmuşdur. Həmçinin
ötən ay ərzində qeydiyyatda olan
484 taksidən 482-si fəaliyyətini
davam etdirmişdir.
    Sərnişindaşıma ilə məşğul
olan nəqliyyat vasitələrinə döv-
lət nəzarəti etibarlı xidmətin
təşkilində mühüm amillərdəndir.
Bu istiqamətdə işlər 2015-ci
ildə də davam etdirilmiş, yanvar
ayı ərzində 15 fiziki və hüquqi
şəxs lisenziyaya cəlb edilmişdir.
Hüquqi və texniki cəhətdən
standartlara cavab verən 22 av-
tonəqliyyat vasitəsinə lisenziya
kartları verilmişdir. Həmçinin
yol-hərəkət qaydalarına riayət
edilməsi ilə bağlı yanvar ayında
4 dəfə reyd keçirilmiş və qa-

nunsuz sahibkarlıqla məşğul
olan sürücülər müəyyən edilərək
müvafiq təşkilatlara məlumat
verilmişdir. “Naxçıvan Muxtar
Respublikasının ümumi istifa-
dədə olan avtomobil yolları ilə
ağırçəkili və iriqabaritli nəq-
liyyat vasitələrinin hərəkət et-
məsi və onların hərəkətinə xü-
susi icazənin verilməsi Qayda-
sı”nın icrasına diqqət artırılmış,
yükdaşıma fəaliyyəti göstərən
fiziki və hüquqi şəxslərin av-
tonəqliyyat vasitələrinə baxış
keçirilmiş, 137 nəqliyyat vasi-
təsinə “İcazə blankı” verilmiş-
dir. Həmçinin ötən ay maarif-
ləndirmə işi də davam etdiril-
miş, Naxçıvan Avtobus Parkın-
da muxtar respublikada sərni-
şindaşımalarını yerinə yetirən
sahibkarların və sürücülərin iş-
tirakı ilə seminar-müşavirə təş-
kil olunmuş, sərnişindaşımala-
rının intizam qaydaları müzakirə
olunmuşdur. Bundan başqa, qış
mövsümündə avtobus və mik-
roavtobusların qrafikə uyğun
hərəkətini təmin etmək üçün

yanvar ayının 26-dan 30-na
kimi Şərur, Culfa və Şahbuz
avtovağzallarında, habelə Nax-
çıvan Avtobus Parkında sərni-
şindaşıma ilə məşğul olan av-

tobus və taksilər texniki müa-
yinədən keçirilmişdir.
     Sərnişindaşıma fəaliyyətinin
günün tələblərinə uyğun təşkili
həm də xidmət mədəniyyətinin
yüksəldilməsini şərtləndirir. Bu
amil nəzərə alınaraq, avtovağ-
zalların fəaliyyəti, eləcə də sü-
rücülərin geyim forması, nəq-
liyyat vasitələrinin təmizliyi nə-
zarətdə saxlanılır. Sərnişinlərə
göstərilən xidmətin yüksəldilməsi
üçün avtovağzal binalarında istilik
sistemlərinin sazlığı, iaşə xid-
mətinin təşkili, nəqliyyat vasitə-
lərinin, xüsusilə axşam saatlarında
şəhərdaxili marşrutların qrafik
üzrə hərəkəti təmin olunur.
    Nəqliyyat xidmətinin yük-
səldilməsi, avtonəqliyyat va-
sitələrində, eləcə də avtovağzal
və dayanacaqlarda əhalinin ra-
hatlığının təmin olunması məq-
sədilə görülən işlər bundan
sonra da diqqət mərkəzində
saxlanılacaqdır.

Naxçıvan Muxtar Respublikası

Nəqliyyat Nazirliyinin 

mətbuat xidməti

    Muxtar respublikanın sürətli inkişafı bütün sahələrdə, o
cümlədən nəqliyyat sektorunda müasirləşmə, yeniləşmə ilə mü-
şayiət olunur və bu istiqamətdə ardıcıl tədbirlər görülür. Bütün
bunların nəticəsidir ki, muxtar respublikada sərnişindaşıma
zamanı problemlər müşahidə olunmur. 

Avtomobil təsərrüfatında xidmətin 
keyfiyyəti yüksəldilir

    Muxtar respublikada əkin sahələrinin
suvarma suyuna olan tələbatının ödənil-
məsi, su ehtiyatlarından səmərəli istifadə
olunması və torpaqlarda meliorativ təd-
birlərin aparılması qarşıda duran ən mü-
hüm vəzifələrdəndir. Bu səbəbdən də
Naxçıvan Muxtar Respublikası Dövlət
Meliorasiya və Su Təsərrüfatı Komitəsi
qeyd olunan sahələr üzrə fəaliyyətini
daim gücləndirir.
    2015-ci ilin yanvar ayında da muxtar
respublikada meliorasiya və irriqasiya sis-
temlərinin təkmilləşdirilməsi diqqət mər-
kəzində saxlanılmışdır. Ötən ay su təsər-
rüfatlarından səmərəli istifadə olunması
məqsədilə cari təmir işləri davam etdirilmiş
və yeni su xətləri çəkilmişdir. Belə ki,
rayon Suvarma Sistemləri idarələri tərə-
findən 1,1 kilometr məsafədə sahilbərkitmə
işləri aparılmış, 13,11 kilometr kanal, 23,9
kilometr ara arxları, 5 kilometr kollektor
lildən təmizlənmiş, 9,71 kilometr içməli
su xətti, 1,55 kilometr suvarma xətti, 1,5
kilometr təzyiqli boru xətti təmir olunmuş,
250 metr yeni içməli su xətti çəkilmiş, 30
metr kaptaj tikilmişdir. Hazırda Naxçıvan
şəhərində çirkab sutəmizləyici qurğunun
tikintisi davam etdirilir.
    Subartezian quyuları həm suvarma,
həm də içməli su mənbəyi kimi istifadə
olunur. Bu mənada su təsərrüfatı sistem-
lərində bu hidrotexniki qurğular mühüm
əhəmiyyət daşıyır və onların daimi fəa-
liyyəti nəzarətdə saxlanılır. Yanvar ayı

ərzində 40 subartezian quyusunda təmir
işləri aparılmış, 1 subartezian quyusu isə
bərpa olunmuşdur. Həmçinin komitənin
təmir sexlərində 3 nasos, 2 elektrik mü-
hərriki, 1 ekskavator təmir olunaraq saz
vəziyyətə gətirilmiş, Kəhrizlər İdarəsi
tərəfindən 6 kəhrizdə təmir işləri davam
etdirilmişdir.
    Naxçıvan şəhərində, rayon mərkəzləri
və kəndlərdə su təchizatı və kanalizasiya
şəbəkəsinin yenidən qurulması layihəsinin
icrası da uğurla davam etdirilir. Layihə
çərçivəsində ötən ay Naxçıvan şəhərində
770 metr kanalizasiya xətti, 430 metr
içməli su xətti çəkilmiş, 454 ev birləşməsi
qoyulmuşdur. Həmçinin Babək rayonunda
2,83 kilometr kana lizasiya və 3,71 kilo-
metr su xətti çəkilmiş, 34 ev birləşməsi
aparılaraq sayğac quraşdırılmışdır.
    Çay kənarlarında yerləşən yaşayış mən-
təqələrinin və əkin sahələrinin sel və daş-
qınlardan qorunmasını təmin etmək məq-
sədilə də bir sıra işlər görülmüşdür. Belə
ki, ötən ay Araz çayında 400 metr sahil-
bərkitmə işi aparılmış, Kəngərli rayonunda
yeni tikilən nasosun ətrafında 1,7 kilometr
suvarma xətti, Vayxır sol sahil kanalının
altında tikilən suvarma şəbəkəsində 23
kilometr suvarma, 2,5 kilometr drenaj
xətti çəkilmişdir. Hazırda bu istiqamətdə
işlər davam etdirilir.

Naxçıvan Muxtar Respublikası Dövlət

Meliorasiya və Su Təsərrüfatı 

Komitəsinin mətbuat xidməti

“Kənd təsərrüfatı ili”ndə meliorasiya və irriqasiya 
işlərinin həcmi genişləndirilir

    Fevralın 12-də Naxçıvan Muxtar

Respublikası Vergilər Nazirliyinin

yaradılmasının 15 illiyi münasibətilə

adıçəkilən qurumda tədbir keçirilib.

Vergi orqanlarının əməkdaşları əv-

vəlcə ulu öndər Heydər Əliyevin

Naxçıvan şəhərində əzəmətlə ucalan

abidəsini və Heydər Əliyev Muzeyini

ziyarət ediblər. 

    Sonra Vergilər Nazirliyinin in-
zibati binasında davam etdirilən
tədbirdə Naxçıvan Muxtar Res-
publikasının Vergilər naziri, III də-
rəcəli dövlət vergi xidməti müşaviri
Əli Mahmudov məruzə edərək
ölkə mizdə vergi sisteminin yara-
dılmasının ümummilli liderimiz
Heydər Əliyevin adı ilə bağlı ol-
duğunu bildirib. Məruzəçi ulu
öndərin ali hakimiyyətə qayıdışın-
dan sonra vergi sistemində aparılan
köklü dəyişikliklərdən, dahi rəh-
bərin 2000-ci il 11 fevral tarixli
Fərmanına əsasən, Baş Dövlət Vergi
Müfəttişliyinin bazasında Azər-
baycan Respublikası Vergilər Na-
zirliyinin yaradılmasından, ölkə-
mizdə vergi qanunvericiliyi baza-
sının yaradılması prosesinin uğurla

həyata keçirilməsindən danışıb.
    Qeyd edilib ki, Naxçıvan Muxtar
Respublikası Ali Məclisi Sədrinin
2000-ci il 12 fevral tarixli Fərmanı
ilə Naxçıvan Muxtar Respublikası
Baş Dövlət Vergi Müfəttişliyinin
bazasında Naxçıvan Muxtar Res-
publikasının Vergilər Nazirliyi ya-
radılıb, nazirliyin Əsasnaməsi təsdiq
edilib. Fəaliyyət göstərdiyi 15 il
ərzində nazirlik böyük inkişaf yolu
keçib, maddi-texniki bazası xeyli
gücləndirilib, nazirlik və onun rayon
şöbələri, Naxçıvan Şəhər Vergilər
İdarəsi üçün müasir standartlara
cavab verən binalar tikilərək isti-

fadəyə verilib, əməkdaşlar üçün
hərtərəfli iş şəraiti yaradılıb. Vergilər
Nazirliyinə göstərilən dövlət qayğısı
təkcə maddi-texniki bazanın yaxşı -
laşdırılması ilə məhdudlaşmır. Belə
ki, vergi əməkdaşlarının sosial mü-
dafiəsinin gücləndirilməsi istiqa-
mətində də ardıcıl tədbirlər həyata
keçirilir, əməkhaqları artırılır, sə-
mərəli fəaliyyət göstərən vergi
əməkdaşlarının əməyi dövlətimiz
tərəfindən qiymətləndirilir, onlar
müxtəlif dövlət mükafatlarına layiq
görülürlər. 
    Tədbirdə çıxış edən Naxçıvan
Muxtar Respublikası Ali Məclisi

Sədrinin iqtisadi məsələlər üzrə mü-
şaviri Müslüm Cabbarzadə vergi
orqanları əməkdaşlarını Naxçıvan
Muxtar Respublikası Vergilər Na-
zirliyinin yaradılmasının 15-ci il-
dönümü münasibətilə təbrik edib,
onlara gələcək fəaliyyətlərində mü-
vəffəqiyyətlər arzulayıb. Muxtar
respublikada vergi sisteminin for-
malaşma tarixi haqda danışan mü-
şavir bildirib ki, Azərbaycanın milli
iqtisadi inkişaf modelinin reallaş-
dırılması tələblərinə adekvat olaraq,
ölkənin vergi sistemi də bu prosesin
tərkib hissəsi kimi təkmilləşdirilib.
Aparılan islahatlar nəticəsində ölkə -
də təkmil vergi sistemi formalaşıb,
vergi inzibatçılığı yenidən qurulub,
vergi ödəyicilərinə xidmətin key-
fiyyəti artırılıb, vergi xidmətində
müasir informasiya texnologiyala-
rına əsaslanan idarəetmə sistemləri
yaradılıb. Bu proses Naxçıvan Mux-
tar Respublikasında da uğurla davam
etdirilib, vergi orqanları əməkdaşları
inkişafa doğru atılan hər bir addımda
dövlətimizin diqqət və qayğısından
bəhrələniblər. 

    “Rəşadətli əməyə görə” nişanı
ilə təltif haqqında Naxçıvan Muxtar
Respublikası Ali Məclisi Sədrinin
11 fevral 2015-ci il tarixli Sərən-
camının mətnini oxuyan Müslüm
Cabbarzadə bildirib ki, bu sərəncama
əsasən, səmərəli fəaliyyətlərinə görə
14 nəfər əməkdaşın təltif edilməsi
vergi orqanlarına göstərilən diqqət
və qayğının, etimadın təzahürü,
vergi işçilərinin əməyinə verilən ən
yüksək qiymətdir. Əminliklə demək
olar ki, bütün bunların qarşılığında
Vergilər Nazirliyinin kollektivi qar-
şıya qoyulan vəzifə və tapşırıqların
icrasını bundan sonra da layiqincə
yerinə yetirəcək, muxtar respublika
iqtisadiyyatının inkişafına öz töh-
fəsini verəcəkdir. 
    Sonra “Rəşadətli əməyə görə”
nişanı ilə təltif olunanlara nişanlar
təqdim edilib.
    Təltif olunanlardan Əli Şabanov,
Bayram Heydərov, Zeynəb Qazı-
bəyova çıxış edərək göstərilən diqqət
və qayğıya görə Naxçıvan Muxtar
Respublikası Ali Məclisinin Sədrinə
minnətdarlıqlarını bildiriblər. 

- Səbuhi HÜSEYNOV

Vergilər Nazirliyinin yaradılmasının 15-ci ildönümü qeyd edilib

    Babək Rayon İcra Hakimiyyə-
tinin və Dövlət Sosial Müdafiə Fon-
dunun təşkilatçılığı ilə Babək ra-
yonunda “Sığorta-pensiya siste-
mində elektron xidmətlərin tətbiqi
və avtomatlaşdırılmış pensiya təyi-
natı” mövzusunda maarifləndirici
tədbir keçirilib. 

    Tədbiri giriş sözü ilə Babək Ra-
yon İcra Hakimiyyəti başçısının bi-
rinci müavini Əbdülhüseyn Zamanov
açıb.
    Naxçıvan Muxtar Respublikası
Dövlət Sosial Müdafiə Fondunun
şöbə müdirləri Yaşar Məmmədov,
Vaqif Rəsulov və İsmayıl Həsənov
məcburi dövlət sosial sığorta haq-
larının ödənişi və hesabat sistemində,
sığorta-pensiya sistemində fərdi uço -
tun təşkili, əmək pensiyalarının tə-
yinatı və ödənişi sahəsində elektron
xidmətlərin tətbiqindən danışıblar.
    Çıxışlarda bildirilib ki, Dövlət
Sosial Müdafiə Fondu tərəfindən
həyata keçirilən əhəmiyyətli tədbirlər
elektron sənəd mübadiləsinin daha
da təkmilləşdirilməsinə və informa-
siya-kommunikasiya texnologiya-
larının tətbiqi nəticəsində idarəet-
mənin səmərəliliyinin artırılmasına
yönəlib. 

    Qeyd edilib ki, istifadəyə verilən
“Məcburi dövlət sosial sığorta haq-
larının onlayn ödənilməsi” elektron
xidməti vasitəsilə sığortaedənlər,
sahibkarlıq fəaliyyəti ilə məşğul
olan fiziki şəxslər, torpaq mülkiy-
yətçiləri məcburi dövlət sosial sığorta
haqlarının ödənilməsini asanlıqla

həyata keçirirlər. İndi istənilən sı-
ğortaedən heç yerə getmədən plastik
kart vasitəsilə internet üzərindən
məcburi dövlət sosial sığorta haq-
larını onlayn ödəyə bilər. Kənd yer-
lərində yaşayan sığortaedənlər məc-
buri dövlət sosial sığorta haqlarını
bağlanmış müqavilələrə əsasən, ya-
şadıqları yerlərdə poçt şöbələri va-
sitəsilə ödəyə bilərlər.
    Sonra Babək rayonunda sığorta-
pensiya sistemində elektron xidmət-
lərin tətbiqi ilə bağlı görülən işlər
barədə fondun Babək Rayon Şöbə-
sinin müdiri Natiq Hacıyev tədbir
iştirakçılarına məlumat verib.  
    Sonda elektron xidmətlərin tətbiqi
və istifadə qaydaları ilə əlaqədar
slayd göstərilib, iştirakçıları maraq-
landıran suallar cavablandırılıb.
       Naxçıvan Muxtar Respublikası

Dövlət Sosial  Müdafiə Fondunun 

mətbuat xidməti

Elektron xidmətlərin tətbiqi ilə əlaqədar            
maarifləndirici tədbir 

    Regionumuzun sürətli sosial-iq-
tisadi inkişafında, əhalinin maddi
gəlirlərinin mütəmadi artmasında,
rifah halının yüksəlməsində mühüm
rol oynayan amillərdən biri də sa-
hibkarlar sinfinin formalaşması is-
tiqamətində həyata keçirilən tədbir-
lərdir. Son illər muxtar respublikada
həyata keçirilən mühüm infrastruktur
layihələri sahibkarlığın inkişafını
getdikcə sürətləndirir. Bu da öz nə-
ticələrini göstərməkdədir. Hər bir
sahibkar bir ailənin üzvüdür və onun
yaratdığı müəssisədən onlarla, yüz-
lərlə ailədən olan insanlar gəlir əldə
edirlər. Onların gəlirlərinin artması
ailələrinin rifah halının yaxşılaşdı-
rılmasına şərait yaradır.
    Muxtar respublikada iqtisadiyyatın
hər bir sahəsinə qoyulan investisiya
elə ailələrin rifahına yönəlmiş yatı-
rımdır. Bu baxımdan muxtar respub-
likada ərzaq və enerji təhlükəsizliyi
təmin edilməklə ailələrin mühüm
problemlərinin həllinə nail olunmuş-
dur. Ailələrin ərzaq təhlükəsizliyinin
təmin edilməsində “2008-2015-ci il-
lərdə Naxçıvan Muxtar Respublika-
sında əhalinin ərzaq məhsulları ilə
etibarlı təminatına dair Dövlət Pro -
qramı”nın rolunu xüsusi qeyd etmək
lazımdır.  
    Bütün dünyada enerji təhlükəsiz-
liyi yaşadığımız əsrin prioritetidir
və dövlətlərin sosial-iqtisadi inkişa-
fının başlıca hərəkətverici qüvvəsidir.
Enerji təminatı insanların normal hə-
yat yaşamasının vacib tərəfidir. Nax-
çıvan Muxtar Respublikasında enerji
təhlükəsizliyi, əhalinin fasiləsiz elek-
trik enerjisi və mavi yanacaqla tə-
minatı, sözün hər iki mənasında, ai-
lələrin həyatını işıqlandırmışdır. Ötən
il regionun enerji xəritəsində parlayan
və muxtar respublikanın tarixində
iki nəhəng elektrik güc mərkəzi olan
20,5 meqavat gücündə “Arpaçay-1”
və 1,4 meqavat gücündə “Arpaçay-
2” Su Elektrik stansiyaları istifadəyə
verilmişdir. Burada yaşayan ailələr
bu enerji mənbələrinin dəyərini bilir,
çünki ötən əsrin 90-cı illərinin əv-
vəllərindəki çətinlikləri görüblər. İn-
sanlar neft çırağı ilə keçən alaqaranlıq
illəri yaxşı xatırlayırlar. 
    Muxtar respublikada bütün re-
surslardan, o cümlədən əmək ehti-
yatlarından səmərəli istifadə olun-
maqla iqtisadi cəhətdən güclü və
yüksək sosial standartlara malik cə-
miyyət qurulmaqdadır. Əhalinin məş-
ğulluğu ailələrin firavanlığı və bü-
tünlükdə cəmiyyətin normal yaşayış
səviyyəsinin başlıca səbəbi və gös-
təricisidir. Son illər muxtar respublika
iqtisadiyyatında müşahidə olunan sa-
bit artım templəri sosialyönümlü in-
kişafı təmin etmiş, əhalinin həyat

səviyyəsinin yüksəldilməsi, yeni iş
yerlərinin açılması və məşğulluğun
artırılması üçün əlverişli şərait ya-
ratmışdır. Naxçıvan Muxtar Respub-
likası Ali Məclisi Sədrinin 2013-cü
il 18 dekabr tarixli Sərəncamı ilə
təsdiq olunmuş “2014-2015-ci illərdə
Naxçıvan Muxtar Respublikasında
əhalinin məşğulluğunun artırılması
üzrə Dövlət Pro qramı”nın icrasının
uğurla həyata keçirilməsinin nəticə-
sidir ki, ötən il muxtar respublikada
3805 yeni iş yeri yaradılmışdır. Bunun
da 3709-u və ya 97,5 faizi daimi iş
yerləridir. 
    Muxtar respublikanın 2014-cü ilin
sosial-iqtisadi inkişafının göstərici-
lərinə nəzər salanda əhalinin gəlir-
lərinin bir il öncəyə nisbətdə 2,2 faiz
artaraq 1,8 milyard manata yaxın-
laşdığını görmək mümkündür.
    Ailələrin içməli su təchizatının
yaxşılaşdırılması üçün də geniş im-
kanlar yaradılmışdır. Belə ki, son
illər su təchizatı və kanalizasiya sis-
temlərinin yenidən qurulmasına yö-
nəlmiş layihələr həyata keçirilir. Cari
ilin əvvəlinə 766 kilometr məsafədə
içməli su xətləri, 548 kilometr mə-
safədə kanalizasiya xətləri çəkilmiş,
Su Anbarı və Sutəmizləyici Qurğular
Kompleksi istifadəyə verilmişdir.
Görülən bu işlər şirin su ehtiyatlarının
qismən məhdud olduğu və qeyri-bə-
rabər paylandığı muxtar respublikada
sudan səmərəli istifadəni tənzimləyir.
Yaxın zamanlarda yerli bulaqlardan
və yeraltı su mənbələrindən istifadə
etməklə rayon mərkəzlərində və kənd -
lərdə etibarlı mərkəzləşdirilmiş su
təchizatı sistemləri vasitəsilə bütün
ailələr keyfiyyətli içməli su ilə təmin
ediləcəkdir.
    Muxtar respublikada sosial-iqti-
sadi inkişaf strategiyasının uğurla
həyata keçirilməsinin nəticəsidir ki,
əhalinin sosial müdafiəsi mütəmadi
olaraq gücləndirilir, sosial cəhətdən
həssas əhali qruplarına davamlı qayğı
göstərilir. Ünvanlı dövlət sosial yar-
dımı alan ailələrin sayının azalması,
digər tərəfdən, aztəminatlı ailələrə
ödənilən yardımların məbləğinin art-
ması ilə müşahidə olunur. Belə ki,
ötən il hər bir nəfərə düşən aylıq

gəlirləri ehtiyac meyarından aşağı
olan ailələrə 3 milyon 443 min manat
ünvanlı dövlət sosial yardımı ödə-
nilmişdir. Bundan əlavə, sosial qay-
ğıya ehtiyacı olan üç ailə üçün fərdi
yaşayış evləri tikilmişdir. 
    Muxtar respublikanın inkişafını
sürətləndirən dövlət proqramlarının
uğurlu icrası, sosial inkişaf sahəsində
nəzərdə tutulmuş tədbirlərin həyata

keçirilməsi ailələrin həyat səviyyə-
sinin yüksəldilməsində mühüm rol
oynamışdır. Bu baxımdan əsas məq-
sədi real sektorun inkişafı, iqtisa-
diyyatın diversifikasiyası, sürətli in-
kişaf istiqamətində tədbirlərin davam
etdirilməsi, xüsusilə kəndlərin inkişafı
ilə bağlı infrastrukturun və sosial
xidmətlərin daha da yaxşılaşdırılma-
sından ibarət olan Naxçıvan Muxtar
Respublikası Ali Məclisi Sədrinin
2014-cü il 1 sentyabr tarixli Fərmanı
ilə təsdiq edilmiş “Naxçıvan Muxtar
Respublikasının 2014-2018-ci illərdə
sosial-iqtisadi inkişafı Dövlət Pro -
qramı”nın əhəmiyyəti misilsizdir.
Dövlət proqramında müəyyən edilmiş
məqsədə nail olmaq üçün muxtar
respublikada ixracyönümlü və rə-
qabətədavamlı məhsul istehsalı is-
tiqamətində sahibkarlığın inkişafının
sürətləndirilməsi, əhalinin, xüsusilə
kənd əhalisinin məşğulluq səviy-
yəsinin və gəlirlərinin artırılması,
infrastruktur təminatının, o cümlə-
dən kommunal xidmətlərin daha da
yaxşılaşdırılması istiqamətində təd-
birlərin davam etdirilməsi kimi mü-
hüm vəzifələrin yerinə yetirilməsi
nəzərdə tutulur. Bu, aysberqin gö-
rünən hissəsidir. Görünməyən tə-
rəfində isə sosial-iqtisadi tədbirlərin
ailələrin rifahına xidmət etdiyini
düşünmək o qədər də çətin deyil.
Dövlət proqramında da qeyd olun-
duğu kimi, nəzərdə tutulmuş təd-
birlərin həyata keçirilməsi Naxçıvan
Muxtar Respublikasının sosial-iq-
tisadi inkişafında vacib mərhələ ol-
maqla, nəzərdə tutulan məqsədlərə
nail olunmasında və əhalinin rifa-
hının daha da yaxşılaşdırılmasında
mühüm rol oynayacaqdır.
    Muxtar respublikada daha intensiv
inkişafa nail olmaq məqsədilə qəbul
edilmiş sayca üçüncü olan bu mühüm
dövlət sənədinin icrasına başlanılması
regionumuza yeni nəfəs gətirmiş, so-
sial-iqtisadi fəallığı xeyli artırmışdır.
Bütövlükdə isə muxtar respublikada
son 20 ilə yaxın bir dövrdə sosial-
iqtisadi inkişaf strategiyasının uğurla
həyata keçirilməsinin nəticələrini hər
bir ailə öz gündəlik həyatında hiss
edir.

   Muxtar respublikada uğurla həyata keçirilən sosial-iqtisadi inkişaf
strategiyası bu qədim diyarın tərəqqisində yüksək dinamizmi təmin
etmişdir. İqtisadi inkişafı stimullaşdıran ardıcıl tədbirlərin həyata keçi-
rilməsi, əlverişli sahibkarlıq və biznes mühitinin formalaşdırılması,
kənd təsərrüfatının dirçəldilməsi, əhalinin maddi rifah halının yaxşı-
laşdırılması aparılan düzgün iqtisadi siyasətin nəticələridir. Sosial-
iqtisadi sahədə davamlı inkişafı təmin etmək məqsədilə Naxçıvan
Muxtar Respublikasının sosial-iqtisadi inkişafına dair dövlət pro -
qramlarının qəbul edilməsi və uğurlu icrası ailələrin maddi rifah
halının yaxşılaşdırılmasına zəmin yaratmışdır.

    İqtisadiyyat nə qədər mürəkkəb
görünsə də, əslində, o, çox sadə,
amma eyni zamanda qeyri-səlis
elmdir. Bu elmin tarixində sınaq-
dan çıxmış elə mühüm qanunlar
vardır ki, onlar istənilən zaman
doğru tətbiq olunduqda öz sə-
mərəsini verir, arzuolunmaz nə-
ticələr baş vermir. Müasir dövrdə,
qloballaşma şəraitində isə iqti-
sadiyyat deyəndə təkcə ölkə və
regiondakı iqtisadi münasibətlər
deyil, beynəlxalq maliyyə bazar-
larından tutmuş yerli xammalın
və əmək ehtiyatlarının istifadə-
sinədək çox geniş prizmadakı
məsələlər başa düşülür. İqtisa-
diyyat inkişaf etdirilib iqtisadi
münasibətlər də dərinləşdikcə
pul-kredit, investisiya münasi-
bətləri də təkmilləşir, daha çox
həcmdə maddi və qeyri-maddi
istehsala imkanlar yaranır. Beləcə,
insanın artan tələbatlarının ödə-
nilməsi üçün təbii, əmək, maddi
və maliyyə ehtiyatlarının qənaəti
məsələsi də ön plana çıxır.
    Qənaət və səmərəlilik deyən-
də, adətən, ailədəki pul vəsait-
lərinin istehlakdan qalan hissə-
sinin yığılaraq müəyyən məq-
sədlər üçün sərfi nəzərdə tutulur.
Ancaq insanın iqtisadi həyatının,
sadəcə, pul olmadığını, onun
yalnız son nəticənin dəyər ifadəsi
kimi işlənildiyini düşünəndə daha
nələrin qənaəti ilə iqtisadi sə-
mərəliliyə nail olmağın da yolları
açıq görünür. Götürək elə vaxtı.
İlk baxışda insandan asılı olma-
yaraq axıb gedən vaxtı dayan-
dırmaq, onu ehtiyatda saxlayıb
sonra istifadə etmək kimi fikirlər
əsassız olsa da, vaxtın idarə olun-
ması, yaxud vaxtdan səmərəli
istifadənin insanın öz əlində ol-
duğunu qətiyyətlə demək olar.
Çoxumuz “hələ vaxta var, bu iş
sabaha qalsın” kimi subyektiv
qərarların sonra nə qədər əlavə
vəsait hesabına baha başa gəl-
diyini yaxşı bilirik. Ona görə də
bir atalar  sözündə də deyildiyi
kimi, sabahı gözləmədən hər işin
öz vaxtında və keyfiyyətlə gö-
rülməsi ən yaxşı səmərəlilikdir.
Bunun günün tələbi kimi qarşıya
qoyulması isə ölkənin iqtisadi
gücünün artırılması və dolayısı
ilə insanların rifahına xidmət
edəcək faydalı işlərin həyata ke-
çirilməsi məqsədi daşıyır. Bu il
fevral ayının 9-da keçirilmiş Nax-
çıvan Muxtar Respublikasında
2014-cü ilin yekunları və qarşıda
duran vəzifələrə dair müşavirədə
Naxçıvan Muxtar Respublikası
Ali Məclisi Sədrinin dövlət büd-
cəsi vəsaitindən qənaətlə istifadə
olunması və tikinti işləri zamanı
əlavə xərclərə və vaxtından əvvəl
təmir işlərinə yol verilməməsi
üçün verdiyi ciddi tapşırıqlar da
bu baxımdan həyata keçirilən iş-
lərdə səmərəliliyə nail olunması
məqsədi daşıyır.
    Hazırda dünyada dərin iqtisadi
nəticələr doğuran ümumi bir ta-
razsızlıq vardır. Bir sıra iqtisadi
və siyasi səbəblərdən dünya döv-
lətlərinin verdiyi ağır iqtisadi itki -
lər qlobal iqtisadiyyata da təsir
etməkdədir. Artıq bir sıra ölkələrdə
bunun fəsadları açıq hiss olun-
maqda, bəzi milli valyutalar, az
qala, ikiqat həcmdə dəyər itir-
məkdədir. Belə arzuedilməz hal-
ların ölkəmizdə hiss olunmaması,
ilk növbədə, Azərbaycanın iqtisadi
qüdrətinin və həyata keçirilən iq-
tisadi idarəetmənin düzgün təş-

kilinin nəticəsidir. Müstəqil ölkə -
mizə məxsus təbii və əmək re-
sursları iqtisadi dövriyyəyə cəlb
olunduqca paralel olaraq insanların
rifah halında da yüksəliş yaranır
ki, bu da əhalinin artan istehlak
qabiliyyətinin bazara təsiri ilə nə-
ticələnir. Ölkəmizin valyuta ehti-
yatlarının artması ilə yanaşı, daxili
bazarın qorunması, yerli istehsalın
təşviq olunması, enerji və ərzaq
təhlükəsizliyinin yaradılması, iq-
tisadiyyatda çoxşaxəliliyin təmin
olunması sahəsində görülən işlər
bütün daxili ehtiyatlarımıza qənaət
edilməsi məqsədi daşıyır. Bu ba-
xımdan sahib olduğumuz resurs-
lara qənaət, ölkəmizin sərvətlərinin
qorunması hər bir vətəndaşdan
eyni dərəcədə həssaslıq tələb edir.
Bilməliyik ki, bu gün ölkəmizdə
su qiymətinə olan bir çox təbii
ehtiyatları və hazır məhsulları bir
çox ölkələrdə çox baha qiymətə
və yalnız məhdud miqdarda əldə
etmək olar. Simvolik olaraq su
qiymətinə deyilsə də, əslində, su-
yun neftdən də artıq dərəcədə
strateji dəyərli məhsullar arasına
daxil olduğunu da unutmaq olmaz.
Belə olduqda, bu gün muxtar res-
publikamızda təmiz və təhlükəsiz
su təminatı sahəsində görülən bü-
tün tədbirlərə rəğmən, su ehtiyat-
larımızın qorunması, su hövzələ-
rimizin təmiz saxlanılması və su-
dan səmərəli istifadə həm ailə
büdcəsinə, həm də bütün ölkə iq-
tisadiyyatına diqqət deməkdir. Bu
gün bütün Naxçıvanın, muxtar
respublikanın paytaxtından ən uc-
qar kəndinə qədər hər yerin gecəsi
gündüzü kimi çıraqbandır. Ancaq
Naxçıvanda 20 il əvvəlki o qa-
ranlıq və soyuq gecələri bir daha
xatırlayanda bunların hansı zəh-
mətlə başa gəldiyini, nə qədər
genişmiqyaslı işlərin nəticəsi ol-
duğunu da düşünməmək olmur.
Bir neft lampasının işığında otur-
duğumuz o günlərə geri dönüb
baxanda yada düşən ilk iş qonşu
otaqda, yaxud dəhlizdə lazımsız
yanan elektrik lampasını söndür-
mək olur. Çünki bu gün bol olan
elektrik enerjisinin itirilən hər ki-
lovatı haradasa bir istehsal yerində
istehsal edilən maddi nemətin it-
kisidir. Bu isə hər bir nemətdən
daha vacib olan çörəkdən tutmuş
yüksək texnoloji məhsullaradək
hər şey ola bilər. Yeri gəlmişkən,
bu gün zəmidən süfrəyədək  keçən
bütün istehsal prosesi zamanı sərf
olunan əməyin və maddi resurs-
ların əsl dəyərindən dəfələrlə aşağı
qiymətə satılan çörəyə də qənaət
ən böyük savab və səmərəlilik
davranışı olmalıdır. Ancaq söz
yox ki, bazarda, marketdə eyni
keyfiyyətdə olan yerli məhsulları
heç zaman idxal analoquna də-
yişməyən vətənpərvər istehlakçı
istənilən halda öz qənaətcilliyini
göstərəcəkdir. Bu isə həmin in-
sanın işdə də, evdə də diqqətli,
qənaətcil olduğu deməkdir.
    Nəhayət, sözə də qənaət edib,

hələ də bəzi köhnə düşüncələrlə

işləyib bir işi iki edərək təzə çə-

kilən asfaltı bir ay sonra qazıb

yamaq vuranlar, məhəllə boyun-

ca yeni tikilmiş uzun daş hasarın

bir ay keçməmiş fasadını dəyiş-

dirənlər, dünən düzülmüş bor-

dürü bu gün söküb təzədən kabel

çəkənlər... kimi israfçılıq etmək

istəmirik. Kağıza və oxucunun

vaxtına qənaət etmək də bizim

borcumuzdur.

                       - Əli CABBAROV

    Görülən işdən səmərəli nəticə almaq insanın bütün fəaliyyətinin
əsas məqsədidir. İstər istehsalatda, istər məişətdə, istərsə də asudə
vaxt müddətində rasional davranış göstərən insanlar həmişə nü-
munə olmuş, ehtiyatlardan qənaətlə istifadə edilməsi hər dövrün
tələbinə çevrilmişdir. İqtisadi inkişafa verilən qiymət kimi daha
az resurs sərfi ilə daha çox mənfəət əldə olunması da bu baxımdan
təsadüfi olmayıb, ən sadə hesablamalardan tutmuş mürəkkəb iq-
tisadi təhlillərə qədər bunları özündə ehtiva edir.

Qənaət və səmərəlilik günün tələbidir

    Muxtar respublika iqtisadiyyatının bütün sahələrində əldə olunan
yüksək nəticələr və insan inkişafı indeksinin yüksəlməsinə hesablanan
sosial tədbirlər əminliklə deməyə əsas verir ki, ailələrə daha komfortlu,
rahat həyat bəxş ediləcəkdir. Bütün sahələrdə aparılan islahatlar, böyük
inkişaf – əhalinin gəlirlərinin artması, özəl sektorun, sahibkarlığın geniş-
lənməsi, kənd təsərrüfatında uğurlara nail olunması, təhsil, səhiyyə və
mədəniyyət müəssisələrinin yenidən qurulması, bərpası, yeni infrastruk-
turların yaradılması, sosial sektorda nailiyyətlər və ünvanlılığın təmin
edilməsi muxtar respublikada yaşayan ailələrin yaşayış səviyyəsinin daha
da yüksəlməsinə xidmət edir.  

Sahir RÜSTƏMOV
Naxçıvan Muxtar Respublikası Ailə, Qadın

və Uşaq Problemləri üzrə Dövlət Komitəsinin şöbə müdiri 

İntibah dövrünün şəfəqləri hər bir ailəni isidir

APA-nın “Fonta nka.ru” saytına istinadən verdiyi məlumata
görə, müvafiq layihə Sankt-Peterburq Şəhərsalma Komitəsinin
iclasında təsdiq olunmuşdur.

Abidənin heykəltəraşı Boris Petrov, memarı isə Gennadi
Peyçevdir.

Layihənin təşəbbüskarı, Azərbaycan diasporunun nümayəndəsi
Alik Mövsümov bildirmişdir ki, Azərbaycan heykəlin hazırlanması
üçün vəsait ayırmağa hazırdır. Onun sözlərinə görə, layihənin
gerçəkləşməsi 1 il vaxt apara bilər.

Qeyd edək ki, Hüseyn xan Naxçıvanski Rusiya-Yaponiya
müharibəsində II Dağıstan süvari alayına, eləcə də I Dünya mü-
haribəsi zamanı süvari korpusuna rəhbərlik etmiş, bir çox mü-
kafatlara layiq görülmüşdür. Lakin II Nikolayın taxt-tacdan sa-
lınmasından sonra Hüseyn xan Naxçıvanski müvəqqəti hökumətə

sədaqət andı içməkdən imtina etdiyinə görə komandanlıqdan
uzaqlaşdırılmışdır. 1919-cu ildə böyük sərkərdə Petropavlovsk
qalasında güllələnmişdir.

General Hüseyn xan Naxçıvanskinin Sankt-Peterburqda
heykəli qoyulacaq

     Azərbaycanlı hərbçi, general-adyutant
Hüseyn xan Naxçıvanskinin Sankt-Peter-
burqda heykəli qoyulacaq.

İtmişdir

Qasımov Asiman Nazim oğlunun adına verilmiş hərbi bilet itdiyindən etibarsız sayılır.

    Fevralın 12-də Heydər Əliyev

adına tam orta məktəbdə görkəmli

pedaqoq və elm xadimi Əziz Şərifin

120 illik yubileyi münasibətilə təd-

bir keçirilib. 

    Tədbiri giriş sözü ilə məktəbin
direktoru, Azərbaycan Respubli-
kasının Əməkdar müəllimi Namiq
Məmmədov açaraq bildirib ki,
“Görkəmli pedaqoq və elm xadimi
Əziz Şərifin 120 illik yubileyinin
keçirilməsi haqqında” Naxçıvan
Muxtar Respublikası Ali Məclisinin
Sədri cənab Vasif Talıbovun 26
yanvar 2015-ci il tarixli Sərəncamı

muxtar respublikada bü-
tün digər sahələrlə ya-
naşı, elmə, təhsilə, ədə-
biyyata, mədəniyyətə
göstərilən ardıcıl və möh-
təşəm qayğının növbəti
parlaq təzahürüdür.

Tədbirdə məktəbin
Azərbaycan dili və ədə-
biyyat müəllimi, Naxçı-
van Muxtar Respublika-

sının Əməkdar müəllimi Gülşən
Fətullayeva, təhsil ocağının kitab-
xana müdiri Elsevər Həsənova
çıxış ediblər. Çıxışlarda qeyd olu-
nub ki, maraqlı həyat yolu və zən-
gin yaradıcılığı ilə seçilən, çoxcə-
hətli fəaliyyəti ilə xalqa, ədəbiyyata
xidmət edən istedadlı alim, əsl və-
tənpərvər ziyalı Əziz Şərif ötən
əsr Azərbaycançılıq məfkurəsinin
ən parlaq simalarından biri olub.
XX əsr Azərbaycan elmi-ədəbi və
ictimai fikrinin inkişafında böyük
xidmətləri olan filologiya elmləri
doktoru, professor Əziz Şərif

ölkəmizdə və onun hüdudlarından
kənarda görkəmli ədəbiyyatşünas
və publisist, eyni zamanda fədakar
şəxsiyyət kimi şöhrət qazanıb. Çox-
lu məqalələrin, elmi əsərlərin, tən-
qidi-bioqrafik oçerk və monoqra-
fiyaların müəllifi olan Əziz Şərif
XIX-XX əsrlər Azərbaycan ədə-
biyyatının az tədqiq olunan ədəbi
şəxsiyyətləri haqqında qiymətli
əsərlər yazıb. Bildirilib ki, onun
elmi fəaliyyəti və axtarışları nəti-
cəsində Azərbaycanın görkəmli
yazıçılarının bir sıra əsərləri, XIX-
XX əsrlərə dair çoxsaylı məktublar,
sənəd və fotoşəkillər, qiymətli əl-
yazma materialları aşkarlanaraq
elmi və ədəbi mühitə təqdim edilib.  
    Məktəbin şagirdləri Əziz Şə-
rifin yaradıcılığından nümunələr
səsləndiriblər. 
    Tədbirin sonunda görkəmli
elm xadiminin həyat və yaradıcı -
lığına həsr olunmuş sərgiyə baxış
keçirilib.

- Sara ƏZİMOVA

Görkəmli elm xadiminin yubileyi qeyd olunub

Gündəlik qidalanma

Fiziki hazırlıq zamanı qida re-
jiminə əməl etmək vacibdir.

Bu zaman hansı şərtlərə əməl edil-
məlidir? İdmançıların məşq toplanış-
larında gündə 3 dəfə məşq edilməsi
nəzərdə tutulduqda bu zaman 5-6
dəfə qida qəbul edilməsi daha məq-
sədəuyğundur. Bu cür qidalanma re-
jimində səhər məşqindən əvvəl az
miqdarda yüngül, karbohidrat mənşəli
qidalar: şirin çay, kofe, kakao, isti
süd, peçenye, biskvit və sair bu kimi
qidalar təklif olunur. Bu ilk səhər ye-
məyi günlük qida rasionunun ümumi
kalorisinin cəmi 5 faizini təşkil edir.
İkinci əsas səhər yeməyi (günlük ka-
lorinin 20-25 faizi) səhər məşqindən
40-45 dəqiqə sonra, ikinci məşqin
başlanmasına 1-2 saat qalmış yeyilir.
Bu səhər yeməyi zülal-karbohidrat
tərkibli kalorili qidalardan ibarət ol-
malıdır. Menyuya hər cür sıyıqlar,
qayğanaq, kəsmik, süd və süd məh-
sulları, ətli yeməklər daxil etmək
mümkündür. Nahar yeməyi ümumi
günlük kalorinin 35 faizini təşkil et-
məklə ənənəvi xarakterdə olmalıdır.
Bu zaman tərəvəz salatı, soyuq qida-
lardan pörtlənmiş ət, balıq, quş əti və
isti xörəklər ideal nahar süfrəsidir.
    İstirahətdən sonra, axşam məşqinə
1-2 saat qalmış idmançılara şirə, mey-
və və karbohidrat-mineral mənşəli
içki, az miqdarda quru meyvə təklif
oluna bilər. Şam yeməyi ümumi gün-
lük kalorinin 20-25 faizini təşkil edir.
Şam yeməyi zülal-karbohidrat mənşəli
olmaqla idmançılarda bərpa prosesinin
tezləşməsinə xidmət etməlidir. Şam
yeməyindən sonra, yatmazdan əvvəl
1 stəkan kefir və ya qatıq yeyilməsi
məqsədəuyğundur. 
    Yuxarıda sadaladığımız qidalanma
yalnız məşq prosesləri üçündür. Əks
təqdirdə, bu, müəyyən fəsadlara yol
aça bilər. Ümumiyyətlə, idmançıların
qidalanması hər həftə həkim nəzarə-
tində saxlanmalıdır.

Təlim-məşqlərdən öncə 
qidalanma

Adətən, federasiyalar keçirilə-
cək yarışlardan öncə təlim-

məşq toplanışları təşkil edirlər. Bu
zaman uğur qazanan idmançılar xüsusi
olaraq yarışlara hazırlanırlar ki, bu
da əldə ediləcək nailiyyətlərə bilavasitə

təsir göstərir. Təlim-məşq toplanış-
larına bəzən dırnaqarası yanaşılır. La-
kin yarışdan öncə qidalanmada müəy-
yən şərtlərə əməl edilməsi vacibdir:
    - heç bir yeni ərzaq maddəsi qəbul

etməməli, bütün ərzaq nümunələri məşq

və ya yarışdan öncə yoxlanılmalıdır;

    - istifadə edilən ərzaq nümunələ-

rinin saxlanmasına, hazırlanmasına

diqqət yetirilməlidir;

    - həddən artıq yeməkdən çəkinmək

vacibdir. Qidalanma asan həzm olu-

nan qida məhsulları ilə, tez-tez və az

porsiyalarla olmalıdır;

    - ağır məşqdən öncə gecə yüngül

qida qəbul edilməli, məşqə az vaxt

qalmış tam doyuncaya qədər qida-

lanmamalı.

    Ən sadə dietik sxemlərə misal
olaraq, taymer və ya qlikogen üsul-
larını göstərə bilərik. Keçiriləcək ya-
rışların başlanmasına bir həftədən az
bir vaxt qalmış karbohidrat qəbulunun
tədricən artırılması vacibdir. Daha
yaxşı olar ki, rasionda xiyara, kələmə,
salata üstünlük verilsin. Bu, maksi-
mum 3 gün intensiv şəkildə davam
etdirilməlidir. 
    Taymer effekti bir sutka ərzində
özünü göstərir. Bu üsulun idman təc-
rübəsində, xüsusilə dözümlülüyün ar-
tırılması üçün keçirilən məşqlərdə
geniş tətbiq olunması məsləhətdir.
Taymerin nəticələri nəinki idmançının
fərdi xüsusiyyətlərindən, eləcə də or-
qanizmin maddələr mübadiləsi və
enerji təminatı sistemlərinin xüsusiy-
yətlərindən asılıdır. Məhz bu səbəbdən
bu sxemin tətbiqi heç də həmişə və
bütün hallarda müsbət nəticə vermir
(adətən, 50-60 faiz müsbət nəticə
əldə edilir). Onun üçün bu üsulu ya-
rışdan öncə – məşq prosesində sı-
naqdan keçirmək lazımdır. Elə qidalar
var ki, onları yarışdan müəyyən vaxt
qabaq qəbul etmək məsləhətdir. Bunlar
aşağıdakılardır:
    - su, çay, kakao, kofe, süd, bulyon,

yumurta (yumşaq bişmiş), meyvə şi-

rələri, kartof püresi – 1-2 saat qabaq;

    - kakaolu süd, bərk bişmiş yumurta,

soyutma balıq, soyutma mal əti, suda

bişmiş kartof, suda bişmiş tərəvəz –

2-3 saat qabaq;

    - çörək, meyvə, tərəvəz, pendir –

3-4 saat qabaq.

                  - Ceyhun MƏMMƏDOV

Məşqlərdən və yarışlardan qabaq 
idmançı necə qidalanmalıdır?

Gənc idmançının püxtələşməsi üçün müəyyən mərhələlərdən
keçməsi şərtdir. Bu mərhələnin sonrakı dövrlərdə inkişaf etdir-

məklə davamı onu peşəkar idmançı kimi formalaşdıracaq. Bununla
yanaşı, peşəkar idmançı olmaq üçün, ilk növbədə, nəyə riayət etmək la-
zımdır? Alimlərin apardığı tədqiqatlardan sonra məlum olub ki, idmançı
mütəmadi məşqdən vacib qidalanmasına fikir verməlidir. Əks təqdirdə,
onun uzun müddət məşq prosesində əldə etdiyi güc, qüvvə hədər olacaq.
Yarışlara hazırlıq və ələlxüsus, yarış zamanı qidalanmanın düzgün
təşkili yarışlarda uğurlu çıxışın əsası sayılır.

    Muxtar respublikada həyata ke-
çirilən sosial siyasətin başlıca məq-
sədlərindən biri də əhalinin həyat
şəraitinin yaxşılaşdırılması və sosial
müdafiəsinin təmin edilməsidir. Az-
təminatlı ailələrin sosial müdafiə-
lərinin gücləndirilməsi məqsədilə
ünvanlı dövlət sosial yardımlarının
təyin edilməsini, ailə üzvlərinin
məşğulluq problemlərinin həll olun-
masını, ailələrin həyat səviyyəsinin
yüksəldilməsi üçün atılan addımları

bu məqsədlə görülən işlərə misal
olaraq göstərmək olar. Mütəmadi
olaraq aztəminatlı ailələrə baş çə-
kilməsi də bu kimi tədbirlərdəndir.
     Naxçıvan Muxtar Respublikası
Ailə, Qadın və Uşaq Problemləri
üzrə Dövlət Komitəsi, Səhiyyə və
Əmək və Əhalinin Sosial Müdafiəsi
nazirliklərinin və Culfa Rayon İcra
Hakimiyyətinin birgə təşkilatçılığı
ilə Culfa rayonunun Yaycı kəndində

yaşayan aztəminatlı Səbralıyevlər
ailəsinə baş çəkilib. Adıçəkilən təş-
kilatların əməkdaşları ailənin yaşayış
vəziyyəti ilə maraqlanıb, ailə üzvlərini
tibbi müayinədən keçirib, ailəyə
məişət əşyası və ərzaq payı veriblər. 

Xüsusi qayğıya ehtiyacı olan ailə
üzvləri dövlətimiz tərəfindən gös-
tərilən diqqət və qayğıya görə min-
nətdarlıqlarını bildiriblər.

Xəbərlər şöbəsi

Aztəminatlı ailəyə baş çəkilmişdir

1. Ərzaq məhsullarının satın alınması.
2. Dərman preparatlarının satın

alınması.
Kotirovka 18 fevral 2015-ci il tarixədək

qəbul edilir. Sorğuda aşağı qiymət, yüksək
keyfiyyət, müqavilənin vaxtında yerinə ye-
tirilməsi, texniki, iqtisadi və maliyyə im-
kanlarına malik olması göstəricilərinə üs-
tünlük veriləcəkdir. Kotirovka zərfi 19 fev -

ral 2015-ci il tarixdə saat 1500-də Sədərək
Rayon Mərkəzi Xəstəxanasında açılacaqdır. 

İddiaçıların səlahiyyətli nümayəndələri
iştirak edə bilərlər.

Əlaqələndirici şəxs: Süleyman Tağıyev
Ünvan: Sədərək Rayon

Mərkəzi Xəstəxanası,
telefon: 070-618-14-95

Sədərək Rayon Mərkəzi Xəstəxanası 
2015-ci il üçün kotirovka elan edir

1. Təsərrüfat mallarının və yuyucu
vasitələrin satın alınması.

2. Dəftərxana ləvazimatlarının satın
alınması.

Kotirovka 17 fevral 2015-ci il tarixədək
qəbul edilir. Sorğuda aşağı qiymət, yüksək
keyfiyyət, müqavilənin vaxtında yerinə ye-
tirilməsi, texniki, iqtisadi və maliyyə im-
kanlarına malik olması göstəricilərinə üs-

tünlük veriləcəkdir. Kotirovka zərfi 18
fevral 2015-ci il tarixdə saat 1100-də Nax-
çıvan şəhəri, “Azərbaycan” küçəsi 29-da
açılacaqdır. 

İddiaçıların səlahiyyətli nümayəndələri
iştirak edə bilərlər.

Əlaqələndirici şəxs: Ramil Məmmədxanov 
Ünvan: Naxçıvan şəhəri, 

telefon: 544-66-26 

Naxçıvan Muxtar Respublikası Standartlaşdırma, 
Metrologiya və Patent üzrə Dövlət Komitəsi  

2015-ci il üçün kotirovka elan edir

    Naxçıvan diyarının yetirdiyi
şəxsiyyətlərdən biri də Şərqdə adı
hörmətlə anılan, həyatı və yaradıcı -
lığı Türkiyədə bir çox elmi-tədqi-
qatın mövzusuna çevrilən Məhəm-
məd ibn Fəxrəddin Hinduşah Nax-
çıvanidir. XIV əsrin məşhur tarix-
çisi, dilçi alimi, filosof Məhəmməd
Naxçıvani öz dövrünə görə gözəl
təhsil alıb. Azərbaycan, fars və
ərəb dillərini mükəmməl səviyyədə
bilirdi. Yazdığı bir neçə əsər onu
xalq arasında məşhurlaşdırıb. Bu
səbəbdən onu Təbrizə, Elxanilərin
sarayına dəvət edirlər. O, XIV əsrin
20-ci illərində Hülakülər sarayında
uzun müddət katib vəzifəsində ma-
liyyə məsələləri ilə məşğul olur.
Naxçıvaninin (təqribən, 1293-1376)
alim kimi nüfuzunu və böyük xid-
mətlərini nəzərə alaraq, ona “Şəms
ül-münşi ən-Naxçıvani” (Naxçı-
vandan olan münşilərin günəşi)
ləqəbi verilib. Görkəmli Azərbay-
can alimlərindən olan Məhəmməd
Hinduşah ömrünün çox hissəsini
elmə, biliyə həsr edib. Akademik
İsmayıl Hacıyev və Şükür Məm-
mədovun “Naxçıvan və naxçıvan-
lılar” adlı kitabında bu haqda de-
yilir: “Məhəmməd Hinduşahın
“Şəms ül-münşi” təxəllüsü ilə yaz-
dığı “Səhih əl-lüğət” (“Lüğətlərin
ən dəqiqi”) əsəri ədəbiyyatşünaslıq,
qrammatika məsələlərindən bəhs
edir, bir növ atasının elmi fəaliy-
yətinin davamıdır”.
    M.Naxçıvani 1327-1328-ci il-
lərdə “Sihahül-fürs” adlı fars dilinin
izahlı lüğətini tərtib edir. Bundan
sonra Qiyas əd-Dinin tövsiyəsi ilə
Əbu Səid xüsusi fərmanla Məhəm-
məd Naxçıvaniyə Elxanilər döv-

lətinin quruluşunu və idarəçilik
sistemini təsvir edən əsər yazmasını
tapşırır. Bu sifariş çox ciddi iş idi
və xeyli zaman aldığına görə nə
Əbu Səid, nə də Qiyas əd-Din Rə-
şidi bu əsərin bitməsini görə bilmirlər.
M.Naxçıvani bu əsəri 1360-cı ildə
bitirir. Amma alınan nəticələr onu
qane etmədiyindən və müəyyən
qədər də ölkədəki siyasi vəziyyət
dəyişdiyindən daha 6 il əsər üzə-
rində işləyir. Əsəri tamamladıqdan
sonra onu “Dəstur əl-katib fi təyin
əl-məratib” (“Dərəcələrin müəy-
yənləşdirilməsində katiblər üçün
vəsait”) adlandırır. 
    Müəllif əsəri Elxanilərdən sonra
Azərbaycanda hakimiyyətə gəlmiş
və Təbrizi bu yeni dövlətin paytaxtı
kimi saxlamış Cəlairilər sülaləsindən
olan Şeyx Üveysə həsr edir. İki his-
sədən ibarət bu əsərdə rəsmi dövlət
sənədlərinin nümunələri verilib. Bu
sənədlər, sadəcə, nümunə xarakteri
daşımayıb, dövrün ictimai-iqtisadi,
siyasi, mədəni və dini həyatı barədə
çoxlu real faktları əks etdirir. Müəllif
dövrün idarə sistemində mövcud
olmuş vəzifələrə təyinatları şərh
edərkən nümunə kimi faktiki sə-
nədləri misal göstərir. Burada real
tarixi şəxsiyyətlər və yer adları xa-
tırlanır. Əsərdə 100-dən artıq tarixi
termin yer alıb ki, onların bir çoxu
müəllif tərəfindən açıqlanır. Mə-
həmməd Naxçıvaniyə böyük şöhrət
gətirən bu əsəri məşhur siyasətçi
və islahatçı alimlər Nizam əl-Mülkün
“Siyasətnamə”sinə və Fəzlullah Rə-
şidəddinin “Cami ət-təvarix” əsər-
lərinə bərabər tuturlar.
    Alimin elmi irsindən günümü-
zədək çatan ikinci əsəri fars dilinin

izahlı lüğəti olan “Sihahül-fürs”
də əvvəl bəhs etdiyimiz əsərindən
az əhəmiyyət kəsb etmir. M.Nax-
çıvaninin 1328-ci ildə başa çatdır-

dığı bu əsər fars dilində işlədilən
2300 sözün, ibarənin izahına həsr
olunmuş lüğətdir. Əsər müəllifin
müqəddiməsindən, 25 bab və 431
fəsildən ibarətdir. Bu lüğətin tər-
tibində sələflərinin təcrübəsindən
istifadə edən müəllif fars sözlərinin
izahı zamanı bir çox dillərdən, o
cümlədən Azərbaycan və türk dili
materiallarından faydalanıb. Tarix
üçün maraqlı materiallar verən lü-
ğətdə Azərbaycan əhalisinin həyat
tərzini əks etdirən etnoqrafik ma-
teriallar da var. Eyni zamanda bu-
rada bir çox söz ustadlarının, eləcə
də alimin atası Hinduşah Naxçı-
vaninin şeirlərindən parçalar verilir.
Tədqiqatçı-alim yeri gəldikcə fars
dilinin leksikologiyası və foneti-
kasından bəhs edir. Əsər sonrakı
dövrlərdə lüğət tərtibçiləri üçün
dəyərli mənbə rolunu oynayıb.
Lüğətin 4 əlyazma nüsxəsi mə-
lumdur. O, 1962-ci ildə Tehranda
nəşr olunub. 
    Çoxəsrlik dövlətçilik ənənələri
olan qədim Naxçıvan həmişə xal-
qımızın zəngin mədəni irsini layi-
qincə yaşadıb, yetirdiyi görkəmli
elm xadimləri, sənətkarları, tarixi
şəxsiyyətləri ilə ölkəmizin sosial-
iqtisadi, ictimai-siyasi həyatında
əvəzsiz rol oynayıb.
    Bəli, Naxçıvan Muxtar Res-

publikası Ali Məclisi Sədrinin de-

diyi kimi: “Naxçıvan böyük elm

və sənət korifeylərinin, görkəmli

memar, rəssam və siyasətçilərin,

dövlət xadimlərinin vətəni kimi

Şərq intibahına və ictimai fikir

tarixinə özünün layiqli töhfələrini

vermişdir”.

- Nərgiz İSMAYILOVA 

      Naxçıvan, bilindiyi kimi, bir çox dahi şəxsiyyətin doğulduğu torpaqdır
ki, bu cür insanlar dünyaya az-az gəlirlər. Belə liderlər, elm xadimləri,
ədəbi simalar, memarlar dünyada  nadir şəxsiyyətlər kimi tanınırlar.  

Məhəmməd ibn Fəxrəddin Hinduşah 
Naxçıvani kimdir?

Əziz Şərif-120


